
Молитва 3, Симеона Метафраста
Едине чистый и нетленный Господи, за  неизре-

ченную милость человеколюбия наше все восприемый 
смешение, от чистых и девственных кровей паче есте-
ства Рождшия Тя, Духа Божественнаго нашествием и 
благоволением Отца Присносущнаго, Христе Иисусе, 
Премудрости Божия, и Мире, и Сило; Твоим восприя-
тием животворящая и спасительная страдания воспри-
емый, Крест, гвоздия, копие, смерть, умертви моя 
душетленныя страсти телесныя. Погребением Твоим 
адова пленивый царствия, погреби моя благими по-
мыслы лукавая советования и лукавствия духи разори. 
Тридневным Твоим и живоносным воскресением пад-
шаго праотца возставивый, возстави мя грехом по-
ползшагося, образы мне покаяния предлагая. 
Преславным Твоим вознесением плотско́е обожи́вый 
восприятие и сие десным Отца седением почтый, спо-
доби мя причастием Святых Твоих Таин десную часть 
спасаемых получити. Снитием Утешителя Твоего Духа 
сосуды че́стны священныя Твоя ученики соделавый, 
приятелище и мене покажи Того пришествия. Хотяй 
паки приити судити вселенней правдою, благоволи и 
мне усрести Тя на о`блацех, Судию и Создателя моего, 
со всеми святыми Твоими; да безконечно славословлю 
и воспеваю Тя, со Безначальным Твоим Отцем и Пре-
святым, и Благим, и Животворящим Твоим Духом, 
ныне и присно, и во веки веков. Аминь.

Молитва иная 4, тогожде
Яко на Cтрашнем Твоем и нелицеприемнем пред-

стояй Судилищи, Христе Боже, и осуждения подъемля, 
и слово творя о содеянных мною злых, сице днесь, пре-
жде даже не приити дне́ви осуждения моего, у святаго 

Твоего Жертвенника предстоя пред Тобою и пред 
страшными и святыми ангелы Твоими, преклонен от 
своея совести, приношу лукавая моя и беззаконная дея-
ния, являяй сия и обличаяй. Виждь, Господи, смирение 
мое и остави вся грехи моя, виждь, яко умножишася 
паче влас главы моея беззакония моя. Кое убо не содеях 
зло; кий грех не сотворих; кое зло не вообразих в души 
моей; уже бо и делы содеях: блуд, прелюбодейство, 
гордость, кичение, укорение, хулу, празднословие, смех 
неподобный, пианство, гортаннобесие, объядение, не-
нависть, зависть, сребролюбие, любостяжание, лихо-
имство, самолюбие, славолюбие, хищение, неправду, 
злоприобретение, ревность, оклеветание, беззаконие, 
всякое мое чувство и всякий уд оскверних, растлих, не-
потребен сотворих, делателище быв всячески диаволе. 
И вем, Господи, яко беззакония моя превзыдоша гла-
ву мою; но безмерно есть множество щедрот Твоих,  
и милость неизреченна незло́бивыя Твоея благости,  
и несть грех побеждающ человеколюбие Твое. Темже, 
пречудный Царю, незло́биве Господи, удиви и на мне 
грешнем милости Твоя, покажи благости Твоея силу,  
и яви крепость благоутробнаго милосердия Твоего, и 
обращающася приими мя грешнаго. Приими мя, якоже 
приял еси блуднаго, разбойника, блудницу. Приими мя 
пребезмерне и словом, и делом, и похотию безместною, 
и помышлением безсловесным согрешивша Тебе.  
И якоже во единонадесятый час пришедших приял еси, 
ничтоже достойно соделавших, тако приими и мене 
грешнаго, много бо согреших, и осквернихся, и опеча-
лих Духа Твоего Святаго, и огорчих человеколюбную 
утробу Твою, и делом, и словом, и помышлением, в 
нощи` и во дни, явленне же и неявленне, волею же и 
неволею. И вем, яко предста́виши грехи моя предо 

мною таковы, яковы же мною содеяшася, и истяжеши 
слово со мною, о ихже разумом непроще́нно согреших. 
Но Господи, Господи, да не праведным судом Твоим, 
ниже яростию Твоею обличиши мя, ниже гневом Тво-
им накажеши мя; помилуй мя, Господи, яко не токмо 
немощен есмь, но и Твое есмь создание. Ты убо, Го-
споди, утвердил еси на мне страх Твой, аз же лукавое 
пред Тобою сотворих. Тебе убо единому согреших, но 
молю Тя: не вниди в суд с рабом Твоим. Аще бо безза-
кония назриши, Господи, Господи, кто постоит; аз бо 
есмь пучина греха, и несмь достоин, ниже́ доволен воз-
зрети и видети высоту небесную, от множества грехов 
моих, ихже несть числа; всякое бо злодеяние, и ковар-
ство, и ухищрение сатанино́, и растления, истица́ния, 
малаки́и, деторастления, злопомне́ния, советования ко 
греху, скоктания, и иныя тмочи́сленныя страсти не 
оскудеша от мене. Ки́ими бо не растлихся грехи; киими 
не содержахся злыми; всяк грех содеях, всякую 
нечистоту́ вложих в душу мою, непотребен бых Тебе 
Богу моему, и человеком. Кто возставит мя, в сицева́я 
злая и толи́ка падшаго согрешения; Господи Боже мой, 
на Тя уповах: аще есть ми спасения упование, аще по-
беждает человеколюбие Твое множества беззаконий 
моих, буди ми Спаситель, и по щедротам Твоим, и ми-
лостем Твоим ослаби, остави, прости ми вся, елика Ти 
согреших, яко многих зол исполнися душа моя, и несть 
во мне спасения надежды. Помилуй мя, Боже, по вели-
цей милости Твоей, и не воздаждь ми по дело́м моим, и 
не осуди мя по деянием моим, но обрати, заступи, из-
бави душу мою от совозрастающих ей зол и лютых вос-
приятий. Спаси мя ради милости Твоея, да идеже 
умножися грех, преизобилует благодать Твоя; и вос-
хвалю, и прославлю Тя всегда, вся дни живота моего. 

Ты бо еси Бог кающихся и Спас согрешающих, и Тебе 
славу возсылаем, со Безначальным Твоим Отцем, и 
Пресвятым, и Благим, и Животворящим Твоим Духом, 
ныне, и присно, и во веки веков. Аминь.

Молитва 5, Иоанна Дамаскина
Владыко Господи Иисусе Христе, Боже наш, едине 

имеяй власть человеком оставляти грехи, яко Благ и Че-
ловеколюбец пре́зри моя вся в ведении и не в ведении 
прегрешения и сподоби мя неосужденно причаститися 
Божественных, Преславных, Пречистых, и Животворя-
щих Твоих Таин не в тяжесть, ни в муку, ни в приложе-
ние грехов, но во очищение, и освящение, и обручение 
будущаго живота и Царствия, в сте́ну и помощь, и в воз-
ражение сопротивных, во истребление многих моих  
согрешений. Ты бо еси Бог милости, и щедрот, и чело-
веколюбия, и Тебе славу возсылаем, со Отцем и Святым 
Духом, ныне и присно, и во веки веков. Аминь.

Молитва 6, Великаго Василия
Вем, Господи, яко недостойне причащаюся Пречи-

стаго Твоего Тела и Честныя Твоея Крове, и повинен 
есмь, и суд себе ям и пию, не разсуждая Тела и Крове 
Тебе, Христа и Бога моего; но на щедроты Твоя дерзая 
прихожду к Тебе рекшему: ядый Мою Плоть и пияй Мою 
Кровь во мне пребывает, и Аз в нем. Умилосердися убо, 
Господи, и не обличи мя грешнаго, но сотвори  
со мною по милости Твоей; и да будут ми Святая сия во 
исцеление, и очищение, и просвещение, и сохранение, и 
спасение, и во освящение души и тела; во отгнание вся-
каго мечтания, и лукаваго дея́ния, и действа диавольска-
го, мысленне во удесех моих действуемаго, в дерзновение 
и любовь, яже к Тебе; во исправление жития и утвержде-

ние, в возращение добродетели и совершенства; во ис-
полнение заповедей, в Духа Святаго общение, в напутие 
живота вечнаго, во ответ благоприятен на Страшнем  
Судищи Твоем: не в суд или во осуждение.

Молитва 7, Симеона Новаго Богослова
От скверных усте́н, от мерзкаго сердца, от нечистаго 

язы́ка, от души оскверне́ны приими моление, Христе 
мой, и не пре́зри моих ни словес, ниже́ образо́в, ниже́ 
безстудия. Даждь ми дерзновенно глаголати, яже хощу, 
Христе мой, паче же и научи мя, что ми подобает твори-
ти и глаголати. Согреших паче блудницы, яже уведе, где 
обитаеши, миро купивши, прииде дерзостне помазати 
Твои нозе, Бога моего, Владыки и Христа моего. Якоже 
ону не отринул еси, пришедшую от сердца, ниже́ мене 
возгнушайся, Слове; Твои же ми подаждь нозе и держа-
ти, и целовати, и струя́ми сле́зными, яко многоценным 
миром, сия дерзостно помазати. Омый мя слезами мои-
ми, очисти мя ими, Слове. Остави и прегрешения моя, и 
прощение ми подаждь. Веси зол множество, веси и стру-
пы моя, и язвы зриши моя, но и веру веси, и произволе-
ние зриши, и воздыхание слышиши. Не таится Тебе, 
Боже мой, Творче мой, Изба́вителю мой, ниже́ капля 
слезная, ниже́ капли часть некая. Несоделанное мое ви-
десте очи Твои, в книзе же Твоей еще несодеянная на-
писана Тебе суть. Виждь смирение мое, виждь труд мой 
елик, и грехи вся остави ми, Боже всяческих; да чистым 
сердцем, притрепетною мыслию и душею сокрушенною 
нескверных Твоих причащуся и Пресвятых Таин, имиже 
оживляется и обожается всяк ядый же и пияй чистым 
сердцем; Ты бо рекл еси, Владыко мой: всяк ядый Мою 
Плоть и пияй Мою Кровь, во Мне убо сей прибывает, в 
немже и Аз есмь. Истинно слово всяко Владыки и Бога 



275

Молитвы ко Святому Причащению

моего: Божественных бо причащаяйся и боготворящих 
благодатей, не убо есмь един, но с Тобою, Христе мой, 
Светом трисолнечным, просвещающим мiр. Да убо не 
един пребуду кроме́ Тебе Живодавца, дыхания моего, 
живота моего, радования моего, спасения мiру. Сего 
ради к Тебе приступих, якоже зриши, со слезами и  
душею сокрушенною, избавления моих прегрешений 
прошу прияти ми, и Твоих живодательных и непороч-
ных Таинств причаститися неосужденно, да пребудеши, 
якоже рекл еси, со мною треокаянным; да не кроме́ об-
рет мя Твоея благодати, прелестник восхи́тит мя льстив-
не и прельстив отведет боготворящих Твоих словес. Сего 
ради к Тебе припа`даю и тепле вопию Ти: якоже блудна-
го приял еси и блудницу пришедшую, тако приими мя 
блуднаго и сквернаго, Щедре. Душею сокрушенною 
ныне бо к Тебе приходя, вем, Спасе, яко иный, якоже 
аз, не прегреши Тебе, ниже́ содея деяния, яже аз содеях. 
Но сие паки вем, яко не величество прегрешений, ни 
грехов множество превосходит Бога моего многое долго-
терпение и человеколюбие крайнее; но милостию со-
страстия тепле кающияся и чистиши, и све́тлиши,  
и Света твориши причастники, общники Божества  
Твоего соде́ловаяй независтно, и странное и ангелом, и 
человеческим мыслем, беседуеши им многажды, якоже 
друго́м Твоим истинным. Сия дерзостна творят мя, сия 
вперяют мя, Христе мой. И дерзая Твоим богатым к нам 
благодеянием, радуяся вкупе и трепе́ща, огневи прича-
щаюся, трава сый, и странно убо, орошаем неопально, 
якоже купина древле неопальне горящи. Ныне благо-
дарною мыслию, благодарным же сердцем, благодарны-
ми удесы моими, души и тела моего, поклоняюся  
и величаю, и славословлю Тя, Боже мой, яко Благосло-
венна суща, ныне же и во веки.

Молитва 8, Иоанна Златоустаго
Боже, ослаби, остави, прости ми согрешения моя, 

елика Ти согреших, аще словом, аще делом, аще по-
мышлением, волею или неволею, разумом или нера-
зумием, вся ми прости, яко Благ и Человеколюбец;  
и молитвами Пречистыя Твоея Матере, умных Твоих 
служителей и святых сил, и всех святых, от века Тебе 
благоугодивших, неосужденно благоволи прияти ми 
Святое и Пречистое Твое Тело и Честну́ю Кровь во 
исцеление души же и тела и во очищение лукавых 
моих помышлений. Яко Твое есть Царство, и сила  
и слава, со Отцем и Святым Духом, ныне и присно,  
и во веки веков. Аминь.

Тогожде святаго, 9
Несмь доволен, Владыко Господи, да внидеши 

под кров души моея; но понеже хощеши Ты, яко Че-
ловеколюбец, жити во мне, дерзая приступаю; пове-
леваеши, да отверзу двери, яже Ты един созда́л еси, и 
внидеши со человеколюбием якоже еси, внидеши и 
просвещаеши помраченный мой помысл. Верую, яко 
сие сотвориши: не бо блудницу, со слезами пришед-
шую к Тебе, отгнал еси; ниже́ мытаря` отвергл еси по-
каявшася; ниже́ разбойника, познавша Царство Твое, 
отгнал еси; ниже́ гонителя покаявшася оставил еси, 
еже бе; но от покаяния к Тебе пришедшия вся в ли́це 
Твоих друго́в вчинил еси, един Сый Благословенный 
всегда, ныне и в безконечныя веки. Аминь.

Тогожде святаго, 10
Господи, Иисусе Христе, Боже мой, ослаби, оста-

ви, очисти и прости ми грешному, и непотребному, и 
недостойному рабу Твоему прегрешения, и согреше-

ния, и грехопадения моя, елика Ти от юности моея, 
даже до настоящаго дне и часа́ согреших, аще в разуме 
и в неразумии, аще в словесех, или де́лех, или в по-
мышлениих и мыслех, и начинаниих, и всех моих 
чувствах. И молитвами безсеменно рождшия Тя, Пре-
чистыя и Приснодевы Марии, Матере Твоея, единыя 
непостыдныя надежды и предстательства, и спасения 
моего, сподоби мя неосужденно причаститися Пречи-
стых, безсмертных, животворящих и страшных Твоих 
Таинств, во оставление грехов и в жизнь вечную; во 
освящение и просвещение, крепость, исцеление, и 
здравие души же и тела; и в потребление и всесовер-
шенное погубление лукавых моих помыслов, и по-
мышлений, и предприятий, и нощных мечтаний, 
темных и лукавых духо́в; яко Твое есть Царство и сила, 
и слава, и честь, и поклонение, со Отцем и Святым 
Твоим Духом, ныне и присно, и во веки веков. Аминь.

Молитва 11, Иоанна Дамаскина
Пред две́рьми храма Твоего предстою и лютых по-

мышлений не отступаю; но Ты, Христе Боже, мытаря 
оправдивый и хананею помиловавый, и разбойнику 
рая́ двери отверзый, отверзи ми утробы человеколю-
бия Твоего и приими мя приходяща и прикасающася 
Тебе, яко блудницу и кровоточивую: ова убо края 
ризы Твоея коснувшися, удобь исцеление прият; ова 
же пречистеи Твои нозе удержавши, разрешение гре-
хов понесе. Аз же, окаянный, все Твое Тело дерзая 
восприяти, да не опале́н буду; но приими мя якоже 
оныя и просвети моя душевныя чувства, попаляя моя 
греховныя вины́, молитвами безсеменно Рождшия Тя 
и небесных сил, яко Благословен еси во веки веков. 
Аминь.

Молитва тогожде святаго
Господи, даждь милость ненавидящим мя и вра-

ждующим ми, и поношающим ми, такожде оклевета-
ющим мя: да никтоже никакоже от них мене ради 
нечистаго зло не́что постраждет ни в нынешнем, ни в 
будущем веце; но очисти их милостию Твоею и по-
крый их благодатию Твоею, Благий, озари и просвети 
их во веки веков. Аминь.

Молитва иная Златоустаго
Верую, Господи, и исповедую, яко Ты еси воист-

ину Христос, Сын Бога Живаго, пришедый в мiр греш-
ныя спасти, от них же первый есмь аз. Еще верую, яко 
сие есть самое Пречистое Тело Твое, и сия есть самая 
Честна́я Кровь Твоя. Молюся убо Тебе: помилуй мя и 
прости ми прегрешения моя, вольная и невольная, яже 
словом, яже делом, яже ведением и неведением, и спо-
доби мя неосужденно причаститися Пречистых Твоих 
Таинств во оставление грехов и в жизнь вечную. 
Аминь.

Приходяй же причаститися, глаголи
стихословие Метафраста

Се приступаю к Божественному Причащению,
Содетелю, да не опалиши мя приобщением:
Огнь бо еси, недостойныя попаляяй,
Но убо очисти мя от всякия скверны.

Таже паки глаголи
Ве́чери Твоея тайныя днесь, Сыне Божий, прича-

стника мя приими; не бо врагом Твоим тайну повем, 
ни лобзания Ти дам, яко Иуда, но яко разбойник ис-
поведаю Тя: помяни, мя, Господи, во Царствии Твоем.

И стихослови
Боготворящую Кровь ужаснися, человече, зря:
Огнь бо есть, недостойныя попаляяй.
Божественное Тело и обожает мя, и питает:
Обожает дух, ум же питает странно.

Таже тропари
Усладил мя еси любовию, Христе, и изменил мя 

еси Божественным Твоим рачением; но попали огнем 
невещественным грехи моя и насытитися еже в Тебе 
наслаждения сподоби, да ликуя возвеличаю, Блаже, 
два пришествия Твоя.

Во светлостех Святых Твоих како вниду, недо-
стойный. Аще бо дерзну совнити в чертог, одежда  
мя обличает, яко несть брачна, и связан извержен 
буду от ангелов. Очисти, Господи, скверну души моея  
и спаси мя, яко Человеколюбец.

Таже молитву
Владыко Человеколюбче, Господи Иисусе Хри-

сте, Боже мой, да не в суд ми будут Святая сия, за еже 
недостойну ми быти; но во очищение и освящение 
души же и тела, и во обручение будущия жизни и 
Царствия. Мне же еже прилеплятися Богу благо есть, 
полагати во Господе упование спасения моего.

Таже паки глаголи
Ве́чери Твоея тайныя днесь, Сыне Божий, прича-

стника мя приими; не бо врагом Твоим тайну повем, 
ни лобзания Ти дам, яко Иуда, но яко разбойник  
исповедаю Тя: помяни, мя, Господи, во Царствии 
Твоем.

Егда получи́ши добраго причащения
Животворящих та́инственных Дарований,

Воспой абие, благодари вельми́,
И сия тепле от души Богу глаголи

Слава Тебе, Боже. Слава, Тебе, Боже. Слава, Тебе, 
Боже.

Молитва 1
Благодарю Тя, Господи Боже мой, яко не отринул 

мя еси грешнаго, но общника мя быти святынь Твоих 
сподобил еси. Благодарю Тя, яко мене недостойнаго 
причаститися Пречистых Твоих и небесных Даро́в 
сподобил еси. Но Владыко Человеколюбче, нас ради 
умерый же и воскресы́й, и даровавый нам Страшная 
сия и Животворящая Таинства во благодеяние и освя-
щение душ и телес наших, даждь быти сим и мне во 
исцеление души же и тела, во отгнание всякаго со-
противнаго, в просвещение очию сердца моего, в мир  
душевных моих сил, в веру непостыдну, в любовь не-
лицемерну, во исполнение премудрости, в соблюде-
ние заповедей Твоих, в приложение Божественныя 
Твоея благодати и Твоего Царствия присвоение; да во 
святыни Твоей теми сохраняем Твою благодать по-
минаю всегда, и не ктому себе живу, но Тебе, нашему 

Владыце и Благодетелю; и тако сего жития изшед о 
надежди живота вечнаго, в присносущный достигну 
покой, идеже празднующих глас непрестанный  
и безконечная сладость зрящих Твоего лица добро́ту 
неизреченную. Ты бо еси истинное желание и неиз-
реченное веселие любящих Тя, Христе Боже наш, и 
Тя поет вся тварь во веки. Аминь.

Молитва 2, Василия Великаго
Владыко Христе Боже, Царю веков и Содетелю 

всех, благодарю Тя о всех, яже ми еси по́дал благих, и 
о причащении Пречистых и Животворящих Твоих 
Таинств. Молю убо Тя, Блаже и Человеколюбче: со-
храни мя под кровом Твоим и в сени крилу́ Твоею; и 
даруй ми чистою совестию, даже до последняго моего 
издыхания, достойно причащатися святынь Твоих во 
оставление грехов и в жизнь вечную. Ты бо еси Хлеб 
животный, Источник святыни, Податель благих, и 
Тебе славу возсылаем, со Отцем и Святым Духом, 
ныне и присно, и во веки веков. Аминь.

Молитва 3, Симеона Метафраста
Давый пищу мне плоть Твою волею, Огнь сый и 

опаляяй недостойныя, да не опалиши мене, Содете-
лю мой; паче же пройди во уды моя, во вся составы, 
во утробу, в сердце. Попали терние всех моих прегре-
шений. Душу очисти, освяти помышления. Составы 
утверди с костьми вкупе. Чувств просвети простую 
пятерицу. Всего мя спригвозди страху Твоему. При-
сно покрый, соблюди же и сохрани мя от всякаго дела 
и слова душетленнаго. Очисти, и омый, и украси́ мя; 
удобри́, вразуми и просвети мя. Покажи мя Твое се-
ление единаго Духа, и не ктому селение греха. Да яко 

Твоего до́му, входом причащения, яко огня мене бе-
жит всяк злодей, всяка страсть. Молитвенники Тебе 
приношу вся святыя, чиноначалия же безплотных, 
Предтечу Твоего, премудрыя апостолы, к сим же 
Твою нескверную Чистую Матерь, ихже мольбы, Бла-
гоутробне, приими, Христе мой, и сыном света со-
делай Твоего служителя. Ты бо един еси освящение 
наших, Блаже, душ и светлость; и Тебе лепоподобно 
яко Богу и Владыце славу вси возсылаем на всяк день.

Молитва 4
Тело Твое Святое, Господи Иисусе Христе, Боже 

наш, да  будет ми в живот вечный, и Кровь Твоя Чест-
ная во оставление грехов; буди же ми благодарение  
сие в радость, здравие и веселие; в Страшное же  
и второе Пришествие Твое сподоби мя грешнаго  
стати одесную славы Твоея, молитвами Пречистыя  
Твоея Матере и всех святых.

Молитва 5, ко Пресвятей Богородице
Пресвятая Владычице Богородице, свете помра-

ченныя моея души, надеждо, покрове, прибежище, 
утешение, радование мое, благодарю Тя, яко сподо-
била мя еси, недостойнаго, причастника быти Пречи-
стаго Тела и Честныя Крове Сына Твоего. Но 
Рождшая истинный Свет, просвети моя умныя очи 
сердца; Яже Источник безсмертия Рождшая, оживо-
твори мя умерщвленнаго грехом; Яже Милостиваго 
Бога любоблагоутробная Мати, помилуй мя и даждь 
ми умиление, и сокрушение в сердце моем, и смире-
ние в мыслех моих, и воззвание в пленениих помыш-
лений моих; и сподоби мя до последняго издыхания 

неосужденно приима́ти Пречистых Таин освящение,  
во исцеление души же и тела. И подаждь ми слезы  
покаяния и исповедания, во еже пети и славити Тя во 
вся дни живота моего, яко Благословенна и Препро-
славленна еси во веки. Аминь.

Молитва Симеона Богоприимца
Ныне отпущаеши раба Твоего, Владыко, по глаго-

лу Твоему с миром, яко видеста очи мои спасение 
Твое, еже еси уготовал пред лицем всех людей, свет 
во откровение язы́ков и славу людей Твоих Израиля.

Трисвятое;
Отче наш, Иже еси на небесех; Да святится имя 

Твое; да приидет Царствие Твое; да будет воля Твоя, 
яко на небеси, и на земли. Хлеб наш насущный 
даждь нам днесь; и остави нам до`лги наша, якоже  
и мы оставляем должнико́м нашим; и не введи нас  
во искушение, но избави нас от лукаваго.

Тропарь святому Иоанну Златоустому, глас 8
Уст твоих, якоже светлость огня, возсиявши бла-

годать, вселенную просвети; не сребролюбия мiрови 
сокровища сниска, высоту нам смиренномудрия по-
каза, но твоими словесы наказуя, отче Иоанне Злато-
усте, моли Слова Христа Бога спастися душам нашим.

Слава:  Кондак, глас 6
От небес приял еси Божественную благодать и 

твоими устнами вся учи́ши покланятися в Троице 
Единому Богу, Иоанне Златоусте всеблаженне, пре-
подобне, достойно хвалим тя: еси бо наставник, яко 
Божественная являя.

И ныне:  глас тойже
Предстательство христиан непостыдное, ходатай-

ство ко Творцу непреложное, не пре́зри грешных мо-
лений гласы, но предвари, яко благая, на помощь 
нас, верно зовущих Ти: ускори́ на молитву и потщися 
на умоление, предстательствующи присно, Богороди-
це, чтущих Тя.

Аще Литургия Василия Великаго,
тропарь святому Василию, глас 1

Во всю землю изыде вещание твое, яко приемшую 
слово твое, имже боголепно научил еси, естество су-
щих уяснил еси, человеческие обычаи украси́л еси, 
царское священие, отче преподобне, моли Христа 
Бога спастися душам нашим.

Слава:  Кондак, глас 4
Явился еси основание непоколебимое Церкве, 

подая всем некра́домое господство человеком,  
запечатлея твоими веленьми, небоявле́нне Василие 
преподобне.

И ныне:  глас 6
Предстательство христан непостыдное;

Егда Литургия преждеосвященных Даров,
тропарь святому Горигорию Двоеслову, глас 4

Иже от Бога свыше Божественную благодать  
восприем, славне Григорие, и Того силою укрепляем, 
евангельски шествовати изволил еси, отонудуже у 
Христа возмездие трудов приял еси, всеблаженне; 
Егоже моли, да спасет души наша.

Слава:  Кондак, глас 3
Подобоначальник показался еси Начальника па-

стырем Христа, иноков чреды́, отче Григорие, ко 

ограде небесней наставляя, и оттуду научил еси ста-
до Христово заповедем Его; ныне же с ними радуе-
шися и ликуеши в небесных кро́вех.

И ныне:  глас 6
Предстательство христиан непостыдное, ходатай-

ство ко Творцу непреложное, не пре́зри грешных мо-
лений гласы, но предвари, яко благая, на помощь 
нас, верно зовущих Ти: ускори́ на молитву и потщися 
на умоление, предстательствующи присно, Богороди-
це, чтущих Тя.

Господи, помилуй. (12)
Слава, и ныне; 

Честнейшую херувим и славнейшую без сравне-
ния серафим, без истления Бога Слова рождшую, су-
щую Богородицу Тя величаем.

И глаголет иерей отпуст.
Аще мирянин: Молитвами святых отец наших;

Иерей: Благословен Бог наш;
Лик:  Аминь.

Тропарь, глас 5
Христос воскресе из мертвых, смертию смерть по-

прав и сущим во гробе´х живот даровав. (трижды)

Воскресение Христово видевше, поклони`мся Свя-
тому Господу Иисусу, единому безгрешному. Кресту 
Твоему покляняемся, Христе, и Святое Воскресение 
Твое поем и славим: Ты бо еси Бог наш, разве Тебе 
иного не знаем, имя Твое именуем. Приидите все  
вернии, поклони`мся Святому Христову Воскресению: 
се бо прииде Крестом радость всему мiру. Всегда бла-
гословяще Господа, поем Воскресение Его: распятие 
бо претерпев, смертию смерть разруши`. (трижды)

Ипакои́, глас 4
Предварившия утро яже о Марии и обретшия 

камень отвале́н от гроба слышаху от ангела: во све-
те присносущнем Сущаго с мертвыми что ищете яко  
человека. Видите гробныя пелены́, тецыте и мiру  
проповедите, яко воста Господь, умертвивый смерть, 
яко есть Сын Бога, спасающаго род человеческий.

Кондак, глас 8
Аще и во гроб снизшел еси, Безсмертне, но адову 

разруши́л еси силу и воскресл еси яко Победитель, 
Христе Боже, жена́м мироносицам вещавый: радуй-
теся, и Твоим апостолом мир даруяй, падшим подаяй 
воскресение.

Тропари
Во гробе плотски, во аде же с душею яко Бог, в раи 

же с разбойником, и на престоле был еси, Христе, со 
Отцем и Духом, вся исполняяй Неописанный.

Слава:
Яко живоносец, яко рая́ краснейший, воистинну  

и чертога всякаго царскаго показася светлейший,  
Христе, гроб Твой, источник нашего воскресения.

И ныне:
Вышняго освященное Божественное селение,  

радуйся. Тобою бо дадеся радость, Богородице, зову-
щим: благословена Ты в жена́х еси, Всенепорочная 
Владычице.

Господи, помилуй. (40)

Слава, и ныне:
Честнейшую херувим и славнейшую без сравнения 

серафим, без истления Бога Слова рождшую, сущую 
Богородицу Тя величаем.

Лик: Именем Господним благослови, отче.

Иерей: Молитвами святых отец наших, Господи 
Иисусе Христе, Боже наш, помилуй нас. 

Лик: Аминь.

И паки поем:
Христос воскресе из мертвых, смертию смерть по-

прав и сущим во гробех живот даровав. (трижды)
Слава, и ныне:

Господи, помилуй. (трижды) 
Благослови.

И отпуст: Молитвами святых отец наших, Господи 
Иисусе Христе, Боже наш, помилуй нас. 

Лик:  Аминь.

25 декабря/7 января.
Рождество Господа Бога и Спаса нашего Иисуса 

Христа
Тропарь, глас 4

Рождество Твое, Христе Боже наш, возсия мiро-
ви свет разума, в нем бо звезда́м служа́щии звездою 
учахуся Тебе кланятися, Солнцу правды, и Тебе веде-
ти с высоты Востока, Господи, слава Тебе.

Кондак, глас 3
Дева днесь Пресу́щественнаго раждает, и земля 

вертеп Неприступному приносит; ангели с пастырь-
ми славословят, волсви же со звездою путешествуют; 
нас бо ради родися Отроча́ младо, Превечный Бог.

Величание
Величаем Тя, Живодавче Христе, нас ради ныне 

плотию рождшагося от безневестныя и Пречистыя 
Девы Марии.

6/19 января.
Крещение Господне. Богоявление

Тропарь, глас 1
Во Иордане крещающуся Тебе, Господи, Троиче-

ское явися поклонение: Родителев бо глас свидетель-
ствоваше Тебе, возлюбленнаго Тя Сына именуя, и Дух, 

в виде голубине, изве´ствоваше словесе утверждение. 
Явлейся, Христе Боже, и мiр просвещей, слава Тебе.

Кондак, глас 4
Явился еси днесь вселенней, и свет Твой, Господи, 

знаменася на нас, в разуме поющих Тя: пришел еси  
и явился еси, Свет неприступный.

Величание
Величаем Тя, Живодавче Христе, нас ради плотию 

крестившагося от Иоанна в водах Иорданских.

2/15 февраля.
Сретение Господа нашего Иисуса Христа

Тропарь, глас 1
Радуйся, Благодатная Богородице Дево, из Тебе 

бо возсия Солнце правды, Христос Бог наш, просве-
щаяй сущия во тьме. Веселися и ты, старче правед-
ный, приемый во объятия Свободителя душ наших, 
дарующаго нам воскресение.

Кондак, глас тойже
Утробу Деви́чу освятивый рождеством Твоим и 

руце Симеоне благословивый, якоже подобаше, 
предварив, и ныне спасл еси нас, Христе Боже; но 
умири во бране́х жительство, едине Человеколюбче.

Величание
Величаем Тя, Живодавче Христе, и чтим 

Пречистую Матерь Твою, Еюже по закону ныне 
принеслся еси в Храм Господень.

25 марта/7 апреля.
Благовещение Пресвятой Богородицы

Тропарь, глас 4
Днесь спасения нашего глави́зна, и еже от века та-

инства явление; Сын Божий Сын Девы бывает, и  

Гавриил благодать благовествует. Темже и мы с ним Бо-
городице возопиим: радуйся, Благодатная, Господь с 
Тобою.

Кондак, глас 8
Взбранной Воеводе победительная, яко избавль-

шеся от злых, благодарственная восписуем Ти раби 
Твои, Богородице, но яко имущая державу непобеди-
мую от всяких нас бед свободи, да зовем Ти: радуйся, 
Невесто Неневестная.

Величание
Архангельский глас вопием Ти, Чистая: радуйся, 

Благодатная, Господь с Тобою.

Неделя 6-я Великаго поста, ваий.
Вход Господень в Иерусалим

Тропарь, глас 1
Общее воскресение прежде Твоея страсти уверяя, 

из мертвых воздвигл еси Лазаря, Христе Боже. Темже 
и мы, яко отроцы победы зна`мения носяще, Тебе  
победителю смерти вопием: осанна в вышних, Благо-
словен грядый во имя Господне.

Другий тропарь, глас 4
Спогребшеся Тебе крещением, Христе Боже наш, 

безсмертныя жизни сподобихомся воскресением  
Твоим, и воспевающе зовем: осанна в вышних, Бла-
гословен грядый во имя Господне.

Кондак, глас 6
На престоле на небеси, на жребяти на земли  

носимый, Христе Боже, ангелов хваление и детей вос-
певание приял еси зовущих Ти: Благословен еси, гря-
дый Адама воззвати.

Вознесение Господа Бога и Спаса нашего 
Иисуса Христа, 

в четверток шестой недели по Пасхе
Тропарь, глас 4

Вознеслся еси во славе, Христе Боже наш, радость 
сотворивый учеником обетованием Святаго Духа,  
извещенным им бывшим благословением, яко Ты  
еси Сын Божий, Избавитель мiра.

Кондак, глас 6
Еже о нас исполнив смотрение, и яже на земли 

соединив небесным, вознеслся еси во славе, Христе 
Боже наш, никакоже отлучаяся, но пребывая неот-
ступный, и вопия любящим Тя: Аз есмь с вами,  
и никтоже на вы.

Величание
Величаем Тя, Живодавче Христе, и почитаем еже 

на небеса с Пречистою Твоею Плотию Божественное 
вознесение.

Пятидесятница. День Святой Троицы
Тропарь, глас 8

Благословен еси, Христе Боже наш, Иже прему-
дры ловцы явлей, низпослав им Духа Святаго, и теми 
уловлей вселенную. Человеколюбче, слава Тебе.

Кондак, глас тойже
Егда снизшед языки слия, разделяше языки Выш-

ний; егда же огненныя языки раздаяше, в соединение 
вся призва, и согласно славим Всесвятаго Духа.

Величание
Величаем Тя, Живодавче Христе, и чтим Все-

святаго Духа Твоего, Егоже от Отца послал еси 
божественным учеником Твоим.

6/19 августа.
Преображение Господа нашего Иисуса Христа

Тропарь, глас 7
Преобразился еси на горе, Христе Боже, показа-

вый учеником Твоим славу Твою, якоже можаху;  
да возсияет и нам грешным свет Твой присносущ-
ный, молитвами Богородицы, Светодавче, слава Тебе.

Кондак, глас тойже
На горе́ преобразился еси, и якоже вмещаху уче-

ницы Твои, славу Твою, Христе Боже, видеша; да  
егда Тя узрят распинаема, страдание убо уразумеют 
вольное, мiрови же проповедят, яко Ты еси воистин-
ну Отчее сияние.

Величание
Величаем Тя, Живодавче Христе, и почитаем пре-

чистыя плоти Твоея преславное преображение.

15/28 августа.
Успение Пресвятой Богородицы

Тропарь, глас 1
В рождестве девство сохранила еси, во успении 

мiра не оставила еси, Богородице, преставилася еси 
к животу, Мати сущи Живота, и молитвами Твоими 
избавляеши от смерти души наша.

Кондак, глас 2
В молитвах неусыпающую Богородицу и в пред-

стательствах непреложное упование, гроб и умерщ-
вление не удержаста: якоже бо Живота Матерь,  
к животу престави во утробу Вселивыйся приснодев-
ственную.

Величание
Величаем Тя, Пренепорочная Мати Христа Бога 

нашего, и всеславное славим успение Твое.

8/21 сентября.
Рождество Пресвятой Богородицы

Тропарь, глас 4
Рождество Твое, Богородице Дево, радость возве-

сти всей вселенней: из Тебе бо возсия Солнце правды 
Христос Бог наш, и разрушив клятву даде благослове-
ние, и упразднив смерть дарова нам живот вечный.

Кондак, глас тойже
Иоаким и Анна поношения безчадства, и Адам и 

Ева от тли смертныя свободистася, Пречистая, во 
святем рождестве Твоем. То празднуют и людие  
Твои, вины прегрешений избавльшеся, внегда звати 
Ти: неплоды раждает Богородицу и питательницу 
жизни нашея.

Величание
Величаем Тя, Пресвятая Дево, и чтим святых 

Твоих родителей, и всеславное славим рождество 
Твое.

14/27 сентября.
Воздви́жение Честнаго и Животворящаго Креста

Тропарь, глас 1
Спаси, Господи, люди Твоя и благослови достояние 

Твое, победы православным христианом на сопротив-
ныя даруя, и Твое сохраняя Крестом Твоим жительство.

Кондак, глас тойже
Вознесыйся на Крест волею, тезоименитому Тво-

ему новому жительству щедроты Твоя даруй, Христе 
Боже; возвесели силою Твоею верныя люди Твоя,  
победы дая нам на супостаты, пособие имущим Твое 
оружие мира, непобедимую победу.

Величание
Величаем Тя, Живодавче Христе, и чтим Крест 

Твой святый, имже нас спасл еси от работы вражия.

21 ноября/4 декабря.
Введение во храм Пресвятой Богородицы

Тропарь, глас 4
Днесь благоволения Божия предображение и че-

ловеков спасения проповедание, в храме Божии ясно 
Дева является и Христа всем предвозвещает. Той и 
мы велегласно возопиим: радуйся, смотрения Зижди-
телева исполнение.

Кондак, глас тойже
Пречистый храм Спасов, многоценный чертог и 

Дева, священное сокровище славы Божия, днесь вво-
дится в дом Господень, благодать совводящи, яже в 
Дусе Божественном, Юже воспевают ангели Божии; 
Сия есть селение небесное.

Величание
Величаем Тя, Пресвятая Дево, Богоизбранная 

Отроковице, и чтим еже в храм Господень вхождение 
Твое.

Богородице,

чествуемой в достославных ея иконах,

И праздников великих
«Владимирская».

26 августа/8 сентября; 21 мая/3 июня; 23 июня/6 июля.
Тропарь, глас 4

Днесь све́тло красуется сла́внейший град Москва, 
яко зарю солнечную восприимши, Владычице, чудо-
творную Твою икону, к нейже ныне мы притекающе 
и молящеся, Тебе взываем сице: о пречудная Влады-
чице Богородице, молися из Тебе воплощенному 
Христу Богу нашему, да избавит град сей и вся грады  
и страны` христианския невредимы от всех навет  
вражиих и спасет души наша, яко Милосерд.

Кондак, глас 8
Взбранной Воеводе победительная, яко избавль-

шеся от злых пришествием Твоего честна́го образа, 
Владычице Богородице, светло сотворяем праздне-
ство сретения Твоего и обычно зовем Ти: радуйся,  
Невесто Неневестная.

Величание
Величаем Тя, Пресвятая Дево, Богоизбранная  

Отроковице, и чтим образ Твой святый, имже то́чи-
ши исцеления всем с верою притекающим.

Сие величание поем во все праздники
в честь икон Божией Матери

«Казанская». 22 октября/4 ноября, 8/21 июля.
Тропарь, глас 4

Заступнице усердная, Мати Господа Вышняго, за 
всех мо`лиши Сына Твоего, Христа Бога нашего, и всем 
твори`ши спастися, в державный Твой покров прибе-
гающим. Всех нас заступи, о, Госпоже, Царице и Вла-
дычице, иже в напастех и в ско`рбех, и в болезнех, 
обремененных грехи многими, предстоящих и моля-
щихся Тебе умиленною душею и сокрушенным серд-
цем пред пречистым Твоим образом со слезами, и 
невозвратно надежду имущих на Тя, избавления всех 
зол, всем полезная даруй и вся спаси, Богородице 
Дево: Ты бо еси Божественный покров рабом Твоим.

Кондак, глас 8
Притецем, людие, к тихому сему и доброму при-

станищу, скорой Помощнице, готовому и теплому 
спасению, покрову Девы; ускори́м на молитву и по-
тщимся на покаяние: источает бо нам неоскудныя  
милости Пречистая Богородица, предваряет на по-
мощь и избавляет от великих бед и зол благонравныя 
и богобоящияся рабы Своя.

"Иверская".
3/26 октября, 12/25 февраля и во вторник Светлой седмицы.

Тропарь, глас 1
От святыя иконы Твоея, о, Владычице Богороди-

це, исцеления и цельбы подаются обильно с верою  
и любовию приходящим к ней; тако и мою немощь 
посети, и душу мою помилуй, Благая, и тело исцели 
благодатию Твоею, Пречистая.

Кондак, глас 8
Аще и в море ввержена бысть святая икона Твоя, 

Богородице, от вдовицы не могущия спасти сию от 
врагов, но явилася есть хранительница Афона и вра-
тарница обители Иверския, враги устрашающая и  
в православней Российстей стране чтущия Тя от всех 
бед и напастей избавляющая.

1/14 сентября. Новолетие.
Тропарь, глас 2

Всея твари Содетелю, времена и ле´та во Своей 
власти положивый, благослови венец ле́та благости 
Твоея, Господи, сохраняя в мире люди и град Твой, 
молитвами Богородицы, и спаси ны.

Кондак, глас тойже
В вышних живый, Христе Царю, всех видимых и 

невидимых Творче и Зиждителю, Иже дни и нощи, 
времена и ле́та сотворивый, благослови ныне венец 
лета: соблюди и сохрани в мире град и люди Твоя, 
Многомилостиве.

26 сентября/9 октября. 
Святаго апостола и евангелиста Иоанна Богослова.

Тропарь, глас 2
Апостоле, Христу Богу возлюбленне, ускори из-

бавити люди безответны; приемлет тя припа́дающа  
Иже падша на перси приемый, Егоже моли, Богосло-
ве, и належащую мглу язы́ков разгнати, прося нам 
мира и велия милости.

Кондак, глас тойже
Величия твоя, девственниче, кто повесть. То́чиши 

бо чудеса и изливаеши исцеления, и молишися  
о душах наших, яко Богослов и друг Христов.

Величание
Величаем тя, апостоле Христов и евангелисте  

Иоанне Богослове, и чтим болезни и труды твоя,  
имиже трудился еси во благовестии Христове.

1/14 октября. Покров Пресвятой Богородицы.
Тропарь, глас 4

Днесь, благовернии людие, светло празднуем, 
осеняеми Твоим, Богомати, пришествием, и к Твоему 
взирающе пречистому образу умильно глаголем: по-
крый нас честны́м Твоим покровом и избави нас  
от всякаго зла, молящи Сына Твоего, Христа Бога на-
шего, спасти души наша.

Кондак, глас 3
Дева днесь предстоит в церкви и с лики святых 

невидимо за ны молится Богу: ангели со архиереи  
покланяются, апостоли же со пророки ликовствуют:  
нас бо ради молит Богородица Превечнаго Бога.

Величание
Величаем Тя, Пресвятая Дево, и чтим Покров 

Твой честны́й, Тя бо виде святый Андрей на воздусе, 
за ны Христу молящуюся.

8/21 ноября. 
Собор архистратига Михаила и прочих сил безплотных.

Тропарь, глас 4
Небесных воинств архистратизи, молим вас при-

сно мы недостойнии, да вашими молитвами оградите́  
нас кровом крил невещественныя вашея славы, сохра-
няюще ны припа́дающия прилежно и вопиющия: от 
бед избавите ны, яко чиноначальницы вышних сил.

Кондак, глас 2
Архистратизи Божии, служителие Божественныя 

славы, ангелов начальницы и человеков наставницы, 
полезное нам просите и велию милость, яко безплот-
ных архистратизи.

Величание
Величаем вас, архангели и ангели и вся воинства, 

херувими и серафими, славящия Господа.

1/14 января. 
Обрезание Господа нашего Иисуса Христа

и память святителя Василия Великаго.

Тропарь Обре´занию, глас 1
На престоле огнезрачнем в вышних седяй со От-

цем Безначальным и Божественным Твоим Духом, 
благоволил еси родитися на земли от Отроковицы, 
неискусомужныя Твоея Матере, Иисусе; сего ради и 
обрезан был еси, яко человек осмодневный. Слава 
всеблагому Твоему совету, слава смотрению Твоему, 
слава снизхождению Твоему, едине Человеколюбче.

Тропарь святителю, глас 1
Во всю землю изыде вещание твое, яко приемшую 

слово твое, имже боголепно научил еси, естество  
сущих уяснил еси, человеческия обычаи украси́л  
еси, царское священие, отче преподобне, моли Хри-
ста Бога спастися душам нашим.

Кондак, глас 3
Всех Господь обре´зание терпи́т, и человеческая пре-

грешения, яко Благ, обре´зует: дает спасение днесь мiру; 
радуется же в вышних и Создателев иерарх, и светонос-
ный Божественный таи́нник Христов Василий.

Кондак святителю, глас 4
Явился еси основание непоколебимое Церкве, 

подая всем некра́домое господство человеком,  
запечатлея твоими веленьми, небоявленне Василие 
преподобне.

24 июня/7 июля.
Рождество Предтечи и Крестителя Иоанна.

Тропарь, глас 4
Пророче и Предтече пришествия Христова, до-

стойно восхвалити тя недоумеем мы, любовию  
чтущии тя: неплодство бо рождшия и отчее безгласие 
разрешися славным и честны́м твоим рождеством,  
и воплощение Сына Божия мiрови проповедуется.

Кондак, глас 3
Прежде неплоды днесь Христова Предтечу ражда-

ет, и той есть исполнение всякаго пророчества: Егоже 
бо пророцы проповедаша, на Сего во Иордане руку 
положив, явися Божия Слова пророк, проповедник, 
вкупе и Предтеча.

Величание
Величаем тя, Предтече Спасов Иоанне, и чтим 

еже от неплодове преславное рождество твое.

29 июня/12 июля. 
Святых первоверховных апостолов Петра и Павла.

Тропарь, глас 4
Апостолов первопрестольницы и вселенныя учи-

телие, Владыку всех молите мир вселенней даро- 
вати и душам нашим велию милость.

Кондак, глас 2
Твердыя и боговещанныя проповедатели, верх 

апостолов Твоих, Господи, приял еси в наслаждение 
благих Твоих и покой; болезни бо онех и смерть  

приял еси паче всякаго всеплодия, едине сведый  
сердечная.

Величание
Величаем вас, апостоли Христовы Петре и Павле, 

весь мiр ученьми своими просветившия и вся концы 
ко Христу приведшия.

16/29 августа.
Нерукотвореннаго образа Господа нашего 

Иисуса Христа.
Тропарь, глас 2

Пречистому образу Твоему покланяемся, Благий, 
просяще прощения прегрешений наших, Христе 
Боже; волею бо благоволил еси плотию взыти на 
Крест, да избавиши яже создал еси от работы вражия. 
Тем благодарственно вопием Ти: радости исполнил 
еси вся, Спасе наш, пришедый спасти мiр.

Кондак, глаc тойже
Неизреченнаго и Божественнаго Твоего к челове-

ком смотрения, Неописанное Слово Отчее, и образ 
неписанный и богописанный победителен ве́дуще 
неложного Твоего воплощения, почитаем того лобы-
зающе.

Величание
Величаем Тя, Живодавче Христе, и почитаем  

Пречистаго лика Твоего преславное воображение.

1/14 августа. 
Происхождение Честны́х Древ 

Животворящего Креста Господня.
Тропарь, глас 1

Спаси, Господи, люди Твоя и благослови достояние 
Твое, победы православным христианам на сопротив-
ныя даруя и Твое сохраняя Крестом Твоим жительство.

Кондак, глас 4
Вознесыйся на Крест волею, тезоименитому Тво-

ему новому жительству щедроты Твоя даруй, Христе 
Боже; возвесели силою Твоею верныя люди Твоя,  
победы дая нам на супостаты, пособие имущим Твое 
оружие мира, непобедимую победу.

29 августа/11 сентября. 
Усекновение главы Предтечи и Крестителя Иоанна.

Тропарь, глас 2
Память праведнаго с похвалами, тебе же довлеет 

свидетельство Господне, Предтече: показалбося еси 
воистинну и пророков честнейший, яко и в струях 
крестити сподобился еси Проповеданнаго. Темже за 
истину пострадав радуяся, благовестил еси и сущим 
во аде Бога явльшагося плотию, вземлющаго грех 
мiра и подающаго нам велию милость.

Кондак, глас 5
Предтечево славное усекновение смотрение бысть 

некое Божественное, да и сущим во аде Спасово про-
повесть пришествие; да рыдает убо Иродиа, беззкон-
ное убийство испросивши: не закон бо Божий, ни 
живый век возлюби, но притворный, привременный.

Величание
Величаем тя, Крестителю Спасов Иоанне, и по-

читаем вси честны́я твоея главы усекновение.

Преподобнаго Сергия Радонежскаго, Игумена 
Земли Русской. 25 сентября/8 октября, 5/18 июля

Тропарь, глас 4
Иже добродетелей подвижник, яко истинный 

воин Христа Бога, на страсти вельми́ подвизался еси 
в жизни временней, в пениих, бдениих же и пощени-
их образ быв твоим учеником; темже и вселися в тя 
Пресвятый Дух, Егоже действием светло украшен 
еси; но яко имея дерзновение ко Святей Троице,  
поминай стадо, еже собрал еси, мудре, и не забуди, 
якоже обещался еси, посещая чад своих, Сергие  
преподобне отче наш.

Кондак, глас 8
Христовою любовию уязвився, Преподобне, и 

Тому невозвратным желанием последовав, всякое на-
слаждение плотско́е возненавидел еси, и яко солнце 
Отечеству твоему возсиял еси, тем и Христос даром 
чудес обогати тя. Поминай нас, чтущих пресветлую 
память твою, да зовем ти: радуйся, Сергие богомудре.

Величание
Ублажаем тя, преподобне отче наш Сергие, и 

чтим святую память твою, наставниче монахов и  
собеседниче ангелов.

Святителей Московских: Петра, Алексия, Ионы, 
Макария, Филиппа, Иова, Ермогена и Тихона. 

5/18 октября
Тропарь, глас 4

Первопрестольницы Российстии, истиннии хра-
нителие апостольских преданий, столпи́ непоколе-
бимии, Православия наставницы, Петре, Алексие, 
Ионо, Макарие, Филиппе, Иове, Ермогене  и Тихо-
не, Владыку всех молите мир вселенней даровати и 
душам нашим велию милость.

Кондак, глас 3
Во святителех благочестно пожисте, и люди к бо-

горазумию настависте, и добре Богу угодисте; сего 
ради от Него нетлением и чудесы прославистеся,  
яко ученицы` Божия благодати.

Святаго апостола Андрея Первозваннаго. 
30 ноября/13 декабря

Тропарь, глас 4
Яко апостолов первозванный и верховнаго сущий 

брат, Владыце всех, Андрее, молися мир вселенней  
даровати и душам нашим велию милость.

Кондак, глас 2
Мужества тезоименитаго богоглагольника и Церк-

ве возследователя верховнаго, Петрова сродника вос-
хвалим; зане якоже древле сему и ныне нам воззва: 
приидите, обретохом Желаемаго.

Святителя Николая, архиепископа Мирликийскаго.
6/19 декабря

Тропарь, глас 4
Правило веры и образ кротости, воздержания учи-

теля яви тя стаду твоему Яже вещей Истина; сего ради 



306

Тропари, кондаки и величания святым

стяжал еси смирением высокая, нищетою богатая, 
отче священноначальниче Николае, моли Христа  
Бога спастися душам нашим.

Кондак, глас 3
В Мирех, святе, священнодействитель показался 

еси: Христово бо, преподобне, Евангелие исполнив, 
положил еси душу твою о людех твоих, и спасл еси 
неповинныя от смерти; сего ради освятился еси, яко 
великий таи́нник Божия благодати.
Перенесение мощей Святителя и Чудотворца Николая.

9/22 мая
Тропарь, глас 4

Приспе день светлаго торжества, град Барский  
радуется, и с ним вселенная вся ликовствует песньми  
и пеньми духовными; днесь бо священное торжество, 
в пренесение честны́х и многоцелебных мощей Свя-
тителя и Чудотворца Николая, якоже солнце незахо-
димое возсия светозарными лучами и разгоняя тьму  
искушений же и бед от вопиющих верно: спасай нас, 
яко предстатель наш, великий Николае.

Кондак, глас 3
Взыдоша, яко звезда, от востока до запада твоя мо-

щи, святителю Николае, море же освятися шествием 
твоим, и град Барский приемлет тобою благодать: нас 
бо де́ля явился еси, чудотворец изящный, предивный 
и милостивый.

Преподобнаго Серафима Саровскаго. 
2/15 января; 19 июля/1 августа

Тропарь, глас 4
От юности Христа возлюбил еси, блаженне, и Тому 

единому работати пламенне вожделев, непрестанною 
молитвою и трудом в пустыни подвизался еси, умилен-

ным же сердцем любовь Христову стяжав, избранник 
возлюблен Божия Матере явился еси. Сего ради вопи-
ем ти: спасай нас молитвами твоими, Серафиме, пре-
подобне отче наш.

Кондак, глас 2
Мiра красоту и яже в нем тленная оставив, пре-

подобне, в Саровскую обитель вселился еси; и тамо 
ангельски пожив, многим путь был еси ко спасению. 
Сего ради и Христос тебе, отче Серафиме, прослави  
и даром исцелений и чудес обогати. Темже вопием ти: 
радуйся, Серафиме, преподобне отче наш.

Святителей Василия Великаго, Григория Богослова.  
и Иоанна Златоустаго. 30 января/12 февраля

Тропарь, глас 4
Яко апостолов единонравнии и вселенныя учи`-

телие, Владыку всех молите мир вселенней даровати  
и душам нашим велию милость.

Кондак, глас 2
Священныя и боговещанныя проповедники, верх 

учи`телей, Господи, приял еси в наслаждение благих 
Твоих и упокоение; труды бо онех и смерть приял еси 
паче всякаго всеплодия, Едине прославляяй святыя 
Твоя.

Великомученнику Георгию Победоносцу.
23 апреля/6 мая

Тропарь, глас 4 
Яко пленных свободитель, и нищих защи`титель, 

немощству`ющих врач, царей поборниче, победоносче 
великомучениче Георгие, моли Христа Бога, спастися 
душам нашим. 

Кондак, глас 4
Возделан от Бога, показался еси благочестия дела-

тель честнейший, добродетелей рукояти собрав себе: 
сеяв бо в слезах, веселием жнеши: страдальчествовав 
же кровию, Христа приял еси: и молитвами, святе, 
твоими, всем подаеши прегрешений прощение.

Величание
Величием тя, страстотерпче святый великомуче-

ниче и победоносче Георгие, и чтим честна`я страда-
ния твоя, яже за Христа претерпел еси.

Святых равноапостольных Мефодия и Кирилла, 
учи`телей Словенских. 11/24 мая

Тропарь, глас 4
Яко апостолом единонравнии и Словенских 

стран учи`телие, Кирилле и Мефодие богомудрии, 
Владыку всех моли́те вся язы`ки Словенския утвер-
дити в Православии и единомыслии, умирити мiр  
и спасти души наша.

Кондак, глас 3
Священную двоицу просветителей наших по-

чтим, Божественных Писаний преложением источник  
богопознания нам источивших, из негоже даже до 
днесь неоскудно почерпа`юще ублажаем вас, Кирилле 
и Мефодие, Престолу Вышняго предстоящих и тепле  
молящихся о душах наших.

Величание
Величаем вас, святии равноапостольнии Мефодие 

и Кирилле, вся Словенския страны` ученьми своими 
просветившия и ко Христу приведшия.

Святой равноапостольной княгини Российской Ольги. 
11/24 июля

Тропарь, глас 1
Крилами богоразумия впери`вши твой ум, возлетела 

еси превыше видимыя твари; взыскавши Бога и Творца 
всяческих и Того обретши, паки рождение крещением 
прияла еси; древа животнаго наслаждающися, нетлен-
на во веки пребываеши, Ольго приснославная.

Кондак, глас 4
Воспоем днесь Благодетеля всех Бога, прославль-

шаго в России Ольгу богомудрую, да молитвами ея  
подаст душам нашим грехов оставление.

Величание
Величаем тя, святая благоверная княгиня Рос-

сийская Ольго, яко зарю утреннюю в Земли нашей 
возсиявшую, и свет веры Православныя народу  
своему предвозвестившую.

Святаго равноапостольнаго князя Владимира. 
15/28 июля

Тропарь, глас 4
Уподобился еси купцу, ищущему добраго бисера, 

славнодержавный Владимире, на высоте стола седя 
матере градо́в, богоспасаемаго Киева; испытуя же 
и посылая к Царскому Граду уведети православную 
веру, обрел еси безценный бисер, Христа, избравшаго 
тя яко втораго Павла, и оттрясшаго слепоту во святей 
купели, душевную вкупе и телесную. Темже празд-
нуем твое успение, людие твои суще: моли спастися 
державы твоея Российския начальником и множеству 
владомых.

Кондак, глас 8
Подобствовав великому апостолу Павлу в седи́нах, 

всеславне Владимире, вся, яко младенческая мудро-
вания, яже о идолех тщания оставль, яко муж со-
вершенный, украси́лся еси божественнаго крещения  
багряницею; и ныне Спасу Христу в веселии пред-
стоя, моли спастися державы Российския начальни-
ком и множеству владомых.

Величание
Величаем тя, святый равноапостольный княже 

Владимире, и чтим святую память твою, идолы по-
правшаго и всю Российскую Землю святым креще-
нием просветившаго.

Святаго славнаго пророка Илии. 20 июля/2 августа
Тропарь, глас 4

Во плоти ангел, пророков основание, вторый  
предтеча пришествия Христова,  Илия славный,  
свыше пославый Елисееви благодать недуги отгоня-
ти и прокаженныя очищати, темже и почитающим  
его  то́чит  исцеления.

Кондак, глас 2
Пророче и провидче великих дел Бога нашего, 

Илие великоимените, вещанием твоим уставивый  
водоточныя облаки, моли о нас единаго Человеко-
любца.

Величание
Величаем тя, святый пророче Божий Илие,  

и почитаем, еже на колеснице огненней, преславное 
восхождение твое.

внегда случится кому искуситися во сне по действу диаво-

лю, востав от одра, твори поклоны, глаголя
Боже, милостив буди ми грешному.

Глаголет же молитвы сия со умилением 
и сокрушенным сердцем

Слава Тебе, Боже наш, слава Тебе.
Царю Небесный, Утешителю, Душе истины,  

Иже везде сый и вся исполняяй, Сокровище благих  
и жизни Подателю, прииди и вселися в ны, и очисти 
ны от всякия скверны, и спаси, Блаже, души наша.

Святый Боже, Святый Крепкий, Святый Безсмерт-
ный, помилуй нас. (трижды)

Слава Отцу, и Сыну, и Святому Духу, и ныне, и 
присно, и во веки веков. Аминь.

Пресвятая Троице, помилуй нас; Господи, очисти 
грехи наша; Владыко, прости беззакония наша, Свя-
тый, посети и исцели немощи наша, имене Твоего ради.

Господи, помилуй. (трижды)

Слава Отцу, и Сыну, и Святому Духу, и ныне, и 
присно, и во веки веков. Аминь.

Отче наш, Иже еси на небесех; Да святится имя 
Твое; да приидет Царствие Твое; да будет воля Твоя,  

яко на небеси, и на земли. Хлеб наш насущный даждь  
нам днесь; и остави нам до`лги наша, якоже и мы  
оставляем должнико́м нашим; и не введи нас во  
искушение, но избави нас от лукаваго.

Господи, помилуй. (12)

Слава Отцу, и Сыну, и Святому Духу, и ныне, и 
присно, и во веки веков. Аминь.

Приидите, поклони́мся Цареви нашему Богу.
Приидите, поклони́мся и припадем Христу, Царе-

ви нашему Богу.
Приидите, поклони́мся и припадем Самому Христу, 

Цареви и Богу нашему.  И псалом 50-й.

И тропари сия, глас 7
Пастырю добрый, душу Твою положивый о нас, 

све́дый сокровенная, содеянная мною, едине Блаже, 
упаси мя разумом заблудшаго, и исхи́ти мя от волка, 
Агнче Божий, и помилуй мя.

Отягчен сном уныния, помрачаюся прелестию 
греховною; но даруй ми утро покаяния, просвещая 
очи мысленныя, Христе Боже, просвещение души 
моея, и спаси мя.

Мглою греховною и сластьми житейскими спле-
таем, ум окаянныя души моея страсти различныя 
раждает и в помысл умиления не приходит. Но уще-
дри, Спасе, смирение мое и даждь ми помысл умиле-
ния, да и аз, спасаем, прежде конца воззову 
благоутробию Твоему: Господи, Христе Спасе мой, 
отчаяннаго спаси мя и недостойнаго.

Яко впадый в разбойники и уязвлен, тако и аз 
впадох во многия грехи, и уязвена ми есть душа.  
К кому прибегну, повинный аз; токмо к Тебе, мило-
сердому душ Врачу; излей на мя, Боже, великую  
Твою милость.

Слава:
Яко блудный сын, приидох и аз, Щедре; приими 

мя, Отче, возвращающася, яко единаго от наемник 
Твоих, Боже, и помилуй мя.

И ныне:
Избави, Богородице, от обдержащих нас грехов: 

яко инаго упования вернии не имамы, разве Тебе  
и от Тебе рождшагося Господа.

Господи, помилуй. (40)
и земных поклонов 50, с молитвою

Боже, милостив ми буди, и прости мя блуднаго за 
имя Твое святое.

Молитва Великаго Василия
Паки запя́т бых, окаянный, умом и лукавым обы-

чаем, работая греху. Паки князь тьмы и страстных сла-
достей родитель пленена мя сотвори и якоже раба 
смиреннаго того хотением и желанием плотски́м  
работати принуждает мя. И что сотворю, Господи  
мой, и Изба́вителю, и Заступниче уповающим на Тя, 
аще не к тебе паки возвращуся и постеню́, и милости 
испрошу о содеянных мною; но боюся и трепе́щу, да  
не како всегда исповедаяся и отступити от злых  
обещаваяся, и на кийждо час согрешаю, и не воздав 
молитвы моея Тебе Богу моему долготерпение Твое 
воздвигну к негодованию. И кто стерпи́т гнев Твой, 
Господи. Ведый убо множество щедрот Твоих и пучи-

ну человеколюбия Твоего, паки возверзаю себе на ми-
лость Твою и взываю Ти: еже согреших, прости. 
Помилуй мя падшаго, даждь ми руку помощи, в тине 
сластей погруже́нному. Не остави, Господи, создание 
Твое растлитися беззаконии и грехи моими. Но обыч-
ным Твоим милосердием и благостию умоляем избави 
от кала и скверны телесныя и страстных помышле-
ний, оскверняющих всегда душу мою окаянную; се бо, 
Господи, якоже зриши, несть в ней места чиста, но 
вся проказися, и все тело объят язва. Сам убо, Челове-
колюбче, Врачу душ и телес, и милости Источниче, 
очисти ту слез моих течением, сия изливая на мя 
обильно; излей на мя человеколюбие Твое, и даждь ми 
исцеление и очищение, и исцели сокрушение мое, и 
не отврати лица Твоего от мене, да не якоже вещь по-
яст мя отчаяния огнь. Но якоже рекл еси, неложный 
Боже, яко велия радость бывает на небеси о единем 
грешнице кающемся, сие сотвори и на мне грешнем, 
и не затвори у́шию благоутробия Твоего в молитве по-
каяния моего, но отверзи я, и яко кадило исправи ю 
пред Тобою; веси бо немощь естества, Создателю, и 
удобь поползновение юности, и тяжесть тела, и прези-
раеши грехи, и покаяние приемлеши призывающих 
Тя истиною. Яко благословися и прославися Пречест-
ное и Великолепое имя Твое, Отца, и Сына, и Свята-
го Духа, ныне и присно, и во веки веков. Аминь.

Молитва 2, тогожде святаго
Многомилостиве, нетленне, нескверне, безгре-

шне Господи, очисти мя, непотребнаго раба Твоего,  
от всякия скверны плотски́я и душевныя, и от невни-
мания, и уныния моего прибывшую ми нечистоту со 
инеми всеми беззаконии моими, и яви мя нескверна, 

Владыко, за благость Христа Твоего, и освяти мя на-
шествием Пресвятаго Твоего Духа; яко да возбнув от 
мглы  нечистых привидений диавольских и от всякия 
скверны, сподоблюся чистою совестию отверсти 
скверная моя и нечистая уста, и воспевати Всесвятое 
имя Твое, Отца, и Сына, и Святаго Духа, и тако при-
частитися неповинно и неосужденно Пречистых, 
Пресвятых и Животворящих Таинств Единород- 
наго Твоего Сына, Господа Бога и Спаса нашего  
Иисуса Христа, с Нимже благословен еси, и с Пре-
святым и Благим и Животворящим Твоим Духом, 
ныне и присно, и во веки веков. Аминь.

Молитва 3
Пречисте, нескверне, благоутробне Господи, Иже 

восприятием Твоего человечества наше естество от тли 
изменивый и соединением лучшаго все освятивый,  
Иже в Тя единаго Истиннаго Бога несумненно верую-
щим благодать Твою изобильно подаяй и в немощи 
плоти, великовыйна посрамляяй и ветхаго запинателя; 
Ты, Благодетелю Господи, и мене страстнаго и любо-
грешнаго, во сне мечтанием оскверншася, очисти от 
всякия скверны плоти и духа и не вмени мне сие в грех, 
или завистию доброненавистца и безличнаго демона 
сонномечтанием осквернихся, или небрежением и не-
воздержанием вредных, или обычаем лукавым и при-
взятий мучительством. Укрепи же мя прочее на 
безстыдство его и неистовство всесильною Твоею бла-
годатию и выше того различных коварств соблюди, це-
ломудрия моего светильник неугасимый даже до конца 
сохраняяй; да сквернаго убо всякаго скоктаний сладо-
страстия и всякия мрачныя нощных мечтаний мглы, 
Твоею помощию изменяем, о светозарном же зрении 

желаемых и паче меда и сота услаждающих суде́б  
Твоих день и нощь поучаяйся в чистей совести, Живот-
ворящих и Безсмертных Твоих Таинств причаститися 
сподоблюся, молитвами нетленно рождшия Тя Пречи-
стыя Владычицы нашея Богородицы и Приснодевы 
Марии, и всех святых. Аминь.

Молитва 4
Господи Боже наш, едине Благий и Человеколюб-

че, едине Святый и на святых почиваяй, Иже верхов-
ному Твоему апостолу Петру явивый виде́нием 
ничтоже скверно или нечисто мнети от Тебе сотво-
ренных на пищу и в наслаждение человеком, и сосу-
дом Твоим избранным, апостолом Павлом, вся чиста 
чистым заповедавый; Ты Сам, Владыко Пресвятый, 
призыванием страшнаго и пречистаго Твоего Имене,  
и зна́мением Честна́го и Животворящаго Креста, бла-
гослови и очисти мя раба Твоего имярек, осквернша-
гося от всякаго неприязненнаго духа, от всякаго 
мечтания и гада ядовитаго, от всякаго беззакония и 
от всякия лести, от всякаго потвора и от всякия суе-
ты, и от всякаго недуга, и от всякия язи, и от всякаго 
злодейства диаволя. И ныне недостойнаго мене раба 
Твоего имярек сподоби по Твоему милосердию слу-
жити Пречистым Твоим Тайнам. И прежде очисти ми 
душу и тело от всякия скверны, и остави всякое пре-
грешение, вольное и невольное, еже согреших во вся 
дни живота моего делом, словом и помышлением, во 
дни и в нощи́, и до нынешняго часа́. И даждь ми, Го-
споди, служение сие страшное небесных чинов и 
причастие Пречистых Твоих Таин не в суд, ни во 
осуждение, но в прощение грехов и в Духа Святаго 
пришествие, и живот присносущныя радости, егоже 

уготовал еси истинным Твоим служебником. Сохра-
ни мя, Владыко Всесильне, от всякаго греха и злобы, 
соблюди нескверна и непорочна от всякия проказы 
противнаго диавола; и даждь ми, Господи, служити 
Тебе в  преподобии и правде до последняго дне и часа́ 
и скончания моего; Ты бо еси благословляяй и осве-
щаяй всяческая, Христе Боже наш, и Тебе славу воз-
сылаем со Безначальным Твоим Отцем и с Пресвятым, 
Благим и Животворящим Твоим Духом ныне, и при-
сно, и во веки веков. Аминь.

Таже 
Честнейшую херувим и славнейшую без сравне-

ния серафим, без истления Бога Слова рождшую, су-
щую Богородицу Тя величаем.

Слава и ныне: 

Господи, помилуй. (трижды)
Господи, благослови.

И отпуст: Господи, Иисусе Христе Боже наш, мо-
литв ради Пречистыя Твоея Матере и всех святых, 
спаси мя грешнаго.

Аще убо есть мечтание от демонскаго искушения, 
творит священник тойже чин, и священнодействует, 
мiрский же причащается. Аще же от многаго пития  
будет, не прикасайся, по четвертому правилу Диони-
сия, и по Великому Афанасию, в послании к Аммону;  
и по Великому Василию в постнических, ищи сия в за-
коне, в 20 стихе, во главе 28.
Подобает ведать суждение свт. Феофана Затворника 

Относительно нощных осквернений нельзя одного 
правила держаться, потому что разные бывают обсто-

ятельства. Бывает истечение совсем несознаваемое,.. а 
иное бывает с сознанием, но без всякаго похотения и те-
леснаго и душевнаго, и даже с сопротивлением ему во сне. 
Эти два случая ни к чему не полагают препоны,.. ни даже 
к принятию Таин и служению Литургии. Довольно сокру-
шиться сердечно и открыть сие духовнику. Но когда при 
сем бывают срамныя мечтания с вожделением, согласи-
ем и желанием, тогда, по исповедании сие духовнику, 
лучше воздерживаться от всего требующаго особенной 
чистоты, пока испарится всё скверное из души и тела. 
Впрочем, духовник, по рассуждении, может всё разре-
шить, ибо и крайняя нужда бывает.

Неделя о мытаре и фарисее

На утрени, по 50-м псалме
Слава: глас 8

Покаяния отверзи ми двери, Жизнодавче. Утрен-
нюет бо дух мой ко храму Святому Твоему, храм носяй 
телесный весь осквернен; но яко Щедр очисти благоу-
тробною Твоею милостию.

И ныне:
На спасения стези настави мя, Богородице, студ-

ными бо окалях душу грехми, и в лености все житие 
мое иждих, но Твоими молитвами избави мя от вся-
кия нечистоты.

Глас 6
Помилуй мя, Боже, по велицей милости Твоей и 

по множеству щедрот Твоих очисти беззаконие мое.

Множества содеянных мною лютых помышляя, 
окаянный, трепе´щу страшнаго Дне Суднаго; но на-
деяся на милость Благоутробия Твоего, яко Давид,  
вопию Ти: помилуй мя, Боже, по велицей Твоей  
милости.

Кондак, глас 4
Фарисеева убежим высокоглаголания и мытаре-

ве научи́мся высоте глагол смиренных, покаянием  
взывающе: Спасе мiра, очисти рабы Твоя.

Неделя о блудном сыне
Седален, глас 1

Объятия Отча отверзти ми потщися: блудно  
иждих мое житие, и на богатство неиждиваемое  
взираяй щедрот Твоих, Спасе, ныне обнищавшее мое 
сердце не пре́зри. Тебе бо, Господи, умилением зову: 
согреших, Отче, на небо и пред Тобою.

Кондак, глас 3
Отеческия славы Твоея удалихся безумно, в злых 

расточив еже ми пре́дал еси богатство. Темже Ти  
блуднаго глас приношу: согреших пред Тобою, Отче 
щедрый, приими мя кающася и сотвори мя яко  
единаго  от наемник Твоих.

Неделя мясопустная
Седален, глас 6

Помышляю день страшный и плачуся деяний 
моих лукавых: како отвещаю Безсмертному Царю, или  
коим дерзновением воззрю на Судию, блудный аз;  
Благоутробне Отче, Сыне Единородный и Душе  
Святый, помилуй мя.

Кондак, глас 1
Егда приидеши, Боже, на землю со славою, и тре-

пещут всяческая: река же огненная пред Судищем 
влечет, книги разгибаются, и тайная являются: тогда  
избави мя огня неугасимаго и сподоби мя одесную 
Тебе стати, Судие´ Праведнейший.

Неделя сыропустная
Седален, глас 6

Изгна́н бысть Адам от райския сладости снедию 
горькою, в невоздержании заповеди не сохрани Вла-
дычни, и осуди`ся делати землю, от неяже взят бысть 
сам, по́том же многим ясти хлеб свой. Темже мы  
возлюбим воздержание, да не вне рая́ возрыдаем,  
якоже он, но в него внидем.

Кондак, глас 6
Премудрости Наставниче, смысла Подателю, не-

мудрых Наказателю и нищих Защи`тителю, утверди, 
вразуми сердце мое, Владыко: Ты даждь ми слово,  
Отчее Слово, се бо устне мои не возбраню, во еже  
звати Тебе: Милостиве, помилуй мя падшаго.

Неделя 1-я Поста. Торжество Православия
Тропарь, глас 2

Пречистому образу Твоему покланяемся, Бла-
гий, просяще прощения прегрешений наших, Хри-
сте Боже; волею бо благоволил еси плотию взыти  
на Крест, да избавиши яже создал еси от работы вра-
жия. Тем благодарственно вопием Ти: радости испол-
нил еси вся, Спасе наш, пришедый спасти мiр.

Кондак, глас тойже
Неописанное Слово Отчее, из Тебе, Богородице, 

описа`ся  воплощаем, и осквернившийся образ в древ-
нее вообразив, Божественною добро́тою смеси; но, ис-
поведающе спасение, делом и словом сие воображаем.

Неделя 2-я Поста, святителя Григория Паламы
Тропарь святителю, глас 8

Православия светильниче, Церкве утверждение  
и учителю, монахов добро`то, богословов поборниче 

непреоборимый, Григорие чудотворче, Фессалонит-
ская похвало, проповедниче благодати, молися выну 
спастися душам нашим.

Кондак, глас 4
Ныне время делательное явися, при две´рех суд, 

востанем убо постящеся, принесем слезы умиления, 
милостынями зовуще: согрешихом паче песка мор-
скаго, но ослаби, Содетелю всех, яко да приимем  
нетленныя венцы.

Другий кондак, святителю, глас 8
Премудрости священный и Божественный орга́н, 

богословия светлую согласно трубу, воспеваем тя, 
Григорие богоглагольниче; но яко ум Уму первому 
предстояй, к Нему ум наш, отче, настави, да зовем:  
радуйся, проповедниче благодати.

Неделя 3-я Поста, Крестопоклонная
Тропарь, глас 1

Спаси, Господи, люди Твоя и благослови досто-
яние Твое, победы православным христианом на  
сопротивныя даруя и Твое сохраняя Крестом Твоим 
жительство.

Другий тропарь, глас 6
Кресту Твоему поклоняемся, Владыко, и Святое 

Воскресение Твое славим.
Кондак, глас 7

Не ктому пламенное оружие хранит врат Едем-
ских: на тыя бо на́йде преславный соуз, древо Крест-
ное; смертное жало и адова победа прогнася. Предстал  
бо еси, Спасе мой, вопия сущим во аде: внидите паки  
в рай.

Неделя 4-я Поста, прп. Иоанна Лествичника
Тропарь, глас 1

Путынный житель и в телеси ангел, и чудотво-
рец явился еси, богоносе отче наш Иоанне; постом,  
бдением, молитвою небесная дарования приим, ис-
целяеши недужныя и души верою притекающих ти.  
Слава Давшему ти крепость, слава Венчавшему тя, 
слава Действующему тобою всем исцеления.

Кондак, глас 4
На высоте Господь воздержания истинна тя поло-

жи, якоже звезду нелестную, световодящую концы, 
наставниче Иоанне, отче наш.

Неделя 5-я Поста, прп. Марии Египетской
Тропарь, глас 8

В тебе, мати, известно спасеся еже по образу: при-
имши бо крест последовала еси Христу и деющи  
учила еси презирати убо плоть, преходит бо, приле-
жати же о души, вещи безсмертней. Темже и со анге-
лы срадуется, преподобная Марие, дух твой.

Кондак, глас 3
Блудами первее преисполнена всяческими, Хри-

стова невеста днесь покаянием явися, ангельское 
жительство подражающи, демоны Креста оружием 
погубляет. Сего ради Царствия невеста явилася еси, 
Мария преславная.

Неделя 6-я Поста, ваий. Вход Господень в Иерусалим
Тропарь, глас 1

Общее воскресение прежде Твоея страсти уве-
ряя, из мертвых воздвигл еси Лазаря, Христе Боже.  
Темже и мы, яко отроцы победы зна`мения носяще, 

Тебе Победителю смерти вопием: осанна в вышних, 
Благословен грядый во имя Господне.

Другий тропарь, глас 4
Спогребшеся Тебе крещением, Христе Боже наш, 

безсмертныя жизни сподобихомся воскресением  
Твоим, и воспевающе зовем: осанна в вышних,  
Благословен грядый во имя Господне.

Кондак, глас 6
На престоле на небеси, на жребяти на земли но-

симый, Христе Боже, ангелов хваление и детей вос-
певание приял еси зовущих Ти: Благословен еси,  
грядый Адама воззвати.

Величание
Величаем Тя, Живодавче Христе, осанна в вы-

шних, и мы Тебе вопием: Благословен грядый во имя 
Господне.

Светлое Христово Воскресение. Пасха.
Стихира, глас 6

Воскресение Твое, Христе Спасе, ангели поют на 
небесех, и нас на земли сподоби чистым сердцем  
Тебе славити.

Тропарь, глас 5
Христос воскресе из мертвых, смертию смерть  

поправ и сущим во гробех живот даровав.
Кондак, глас 8

Аще и во гроб снизшел еси, Безсмертне, но адову 
разруши́л еси силу и воскресл еси яко победитель, 
Христе Боже, жена́м мироносицам вещавый: радуй-
теся, и Твоим апостолом мир даруяй, падшим подаяй 
воскресение.

Неделя 2-я по Пасхе, о Фоме.
Тропарь, глас 7

Запечатану гробу, живот от гроба возсиял еси, 
Христе Боже, и дверем заключенным, учеником пред-
стал еси, всех воскресение; дух правый теми обнов-
ляяй нам, по велицей Твоей милости.

Кондак, глас 8
Любопытною десницею жизноподательныя Твоя 

ребра Фома испыта, Христе Боже; созаключенным  
бо две´рем яко вшел еси, с прочими апостолы вопия-
ше Тебе: Господь еси и Бог мой.

Величание
Величаем Тя, Живодавче Христе, нас ради во ад 

сшедшаго, и с Собою вся воскресившаго.

Неделя 3-я по Пасхе, жен мироносиц.
Тропари, глас 2

Егда снизшел еси к смерти, Животе Безсмерт-
ный, тогда ад умертвил еси блистанием Божества; 
егда же и умершия от преисподней воскресил еси,  
вся силы небесныя взываху: Жизнодавче, Христе 
Боже наш, слава Тебе.

Слава:
Благообразный Иосиф с древа снем Пречистое 

Твое Тело, плащаницею чистою обвив, и благоухань-
ми во гробе нове закрыв положи; но тридневен вос-
кресл еси, Господи, подаяй мiрови велию милость.

И ныне:
Мироносицам женам при гробе представ ангел, 

вопияше: мира мертвым суть прилична, Христос же 
истления явися чуждь. Но возопийте: воскресе  
Господь, подаяй мiрови велию милость.

Кондак, глас тойже
Радоватися мироносицам повелел еси, плач пра-

матере Евы утолил еси воскресением Твоим, Христе 
Боже, апостолом же Твоим проповедати повелел  
еси: Спас воскресе от гроба.



327

Молитвословия из Триоди Цветной

Неделя 4-я по Пасхе, о разслабленном.
Тропарь воскресный по гласу

Кондак, глас 3
Душу мою, Господи, во гресех всяческих и без-

местными деяньми люте разслаблену воздвигни  
Божественным Твоим предстательством, якоже и 
разслабленнаго воздвигл еси древле, да зову Ти  
спасаем: Щедрый, слава, Христе, державе Твоей.

Преполовение, в среду 4-й седмицы.
Тропарь, глас 8

Преполовившуся празднику, жаждущую душу 
мою благочестия напой водами, яко всем, Спасе, во-
зопил еси: жаждай да грядет ко Мне и да пиет. Источ-
ниче жизни нашея, Христе Боже, слава Тебе.

Кондак, глас 4
Празднику законному преполовляющуся, всех 

Творче и Владыко, к предстоящим глаголал еси, Хри-
сте Боже: приидите и почерпите воду безсмертия. 
Темже Тебе припа`даем и верно вопием: щедроты 
Твоя даруй нам, Ты бо еси Источник жизни нашея.

Неделя 5-я по Пасхе, о самаряныне.
Тропарь воскресный по гласу

Кондак, глас 8
Верою пришедшая на кладязь самаряны`ня, виде 

Тя премудрости Воду, Еюже напившися обильно, 
Царствие вышнее наследова вечно, яко прославися.

Неделя 6-я по Пасхе, о слепом.
Тропарь воскресный по гласу

Кондак, глас 4

Душевныма очима ослеплен, к Тебе, Христе, при-
хожду, якоже слепый от рождения, покаянием зову 
Ти: Ты сущих во тьме Свет пресветлый.

Вознесение Господне, 
в четверток 6-й недели по Пасхе.

Тропарь, глас 4
Вознеслся еси во славе;

Кондак, глас 6
Еже о нас исполнив смотрение;

Неделя 7-я по Пасхе, 
святых отец Первого Вселенского Собора.

Тропарь, глас 8
Препрославлен еси, Христе Боже наш, светила на 

земли отцы наша основавый, и теми ко истинней 
вере вся ны наставивый; Многоблагоутробне, слава 
Тебе.

Кондак, глас тойже
Апостол проповедание и отец догматы Церкве 

едину веру запечатлеша, яже и ризу носящи истины,  
исткану от еже свыше богословия, исправляет и сла-
вит благочестия великое таинство.

Пятидесятница. День Святой Троицы.
Тропарь, глас 8

Благословен еси, Христе Боже наш, Иже прему-
дры ловцы явлей, низпослав им Духа Святаго, и теми 
уловлей вселенную; Человеколюбче, слава Тебе.

Кондак, глас 8
Егда снизшед язы`ки слия, разделяше язы`ки Вы-

шний; егда же огненныя языки раздаяше, в соедине-
ние вся призва, и согласно славим Всесвятаго Духа.

Величание
Величаем Тя, Живодавче Христе, и чтим Всесвя-

таго Духа Твоего, Егоже от Отца послал еси Боже-
ственным учеником Твоим.

Неделя 1-я по Пятидесятнице, всех святых.
Тропарь, глас 4

Иже во всем мiре мученик Твоих, яко багряницею 
и виссом, кровьми Церковь Твоя украси`вшися, теми 
вопиет Ти, Христе Боже: людем Твоим щедроты Твоя 
низпосли, мир жительству Твоему даруй и душам  
нашим велию милость.

Кондак, глас 8
Яко начатки естества Насадителю твари вселен-

ная приносит Ти, Господи, богоносныя мученики. 
Тех молитвами в мире глубоце Церковь Твою,  
жительство Твое Богородицею соблюди, Многомило-
стиве.

Величание
Величаем вас, апостоли, мученицы, пророцы  

и вси святии, и чтим святую память вашу: вы бо мо-
лите о нас Христа Бога нашего.

Неделя 2-я по Пятидесятнице, 
всех святых в Земли Российстей просиявших.

Тропарь, глас 8
Якоже плод красный Твоего спасительнаго сея-

ния, Земля Российская приносит Ти, Господи, вся 
святыя, в той просиявшия. Тех молитвами в мире 

глубоце, Церковь и страну нашу Богородицею со-
блюди, Многомилостиве.

Кондак, глас 3
Днесь лик святых в Земли нашей Богу угодивших 

предстоит в Церкви и невидимо за ны молится Богу; 
ангели с ним славословят и вси святии Церкве  
Христовы ему спразднуют: о нас бо молят вси купно 
Превечнаго Бога.

Величание Пресвятей Троице
Величаем Тя, Триипостасный Владыко, верою 

православною Землю Русскую озарившаго и святых 
сродников наших сонм велий в ней прославльшаго.

Величание святым
Ублажаем вас, святии сродницы наши, Землю 

Русскую добродетельми вашими озарившии и образ  
спасения нам светлоявле´нно показавшии.

Стихира, глас 2
Земле Русская, граде святый, украшай твой дом, в 

немже божественный велий сонм святых прослави. 
Церковь Русская, красуйся и ликуй, се бо чада твоя 
Престолу Владычню во славе предстоят, радующеся. 
Соборе святых русских, полче Божественный, моли-
теся ко Господу о земном Отечестве вашем и о почи-
тающих вас любовию. Новый доме Евфрафов, уделе 
избранный, Русь Святая, храни веру православную,  
в нейже тебе утверждение.

Войди в комнату твою и, затворив дверь твою, помолись Отцу 
твоему, Который втайне; и Отец твой, видящий тайное, воздаст 
тебе явно… (Мф. 6,6).

Господь, заповедавший уединенную молитву, очень часто 
Сам, во время Своего земного странствования, как повествует 
Евангелие, пребывал в ней. 

«Войди в комнату твою и, затворив дверь твою, помолись 
Отцу твоему, Который втайне». Пусть о молитве твоей не знает 
никто: ни друг твой, ни родственник, ни само тщеславие, сожи-
тельствующее сердцу твоему и подстрекающее высказать кому-
нибудь о молитвенном подвиге твоем. Затвори двери келлии 
твоей от людей, приходящих для пустословия, для похищения у 
тебя молитвы; затвори двери ума от посторонних помышлений, 
которые предстанут, чтобы отвлечь тебя от молитвы; затвори 
двери сердца от ощущений греховных, которые будут покушать-
ся смутить и осквернить тебя, и помолись.

Не дерзни приносить Богу многоглагольных и красноречивых 
молитв, тобой сочиненных, как бы они ни казались тебе сильны  
и трогательны: они произведение падшего разума и, будучи жертвой 
оскверненной, не могут быть приняты на духовный жертвенник  
Божий. Душа, начинающая путь Божий, погружена в глубокое 
невeдение всего Божественного и духовного, хотя бы она была и бо-
гата мудростью этого мира. По причине неведения она не знает, как 
и сколько надо ей молиться. Для вспомоществования младенствую-
щей душе Святая Церковь установила молитвенные правила.

Поучение
о молитвенном правиле

Епископ Игнатий (Брянчанинов)

Молитвенное правило есть собрание молитв, изреченных  
богодухновенными святыми отцами. Цель правила – доставить 
душе недостающее ей количество мыслей и чувств, притом  
мыслей и чувств правильных, святых, истинно богоугодных. Та-
кими мыслями и чувствами наполнены благодатные молитвы 
святых отцов.

Для молитвенного упражнения утром имеется особое со-
брание молитв, называемое утренними молитвами, или утрен-
ним правилом; для ночного моления пред отшествием ко сну 
– другое собрание молитв, именуемое молитвами на сон гряду-
щим, или вечерним правилом. Особенное собрание молитв про-
читывается готовящимся ко причащению Святых Христовых 
Таин и называется правилом ко Святому Причащению. Посвя-
тившие большую часть своего времени благочестивым упражне-
ниям монахи прочитывают около третьего часа пополудни 
особенное собрание молитв, называемое ежедневным, или ино-
ческим правилом. Иные прочитывают ежедневно по нескольку 
кафизм, по нескольку глав из Нового Завета, полагают поклоны 
– все это называется правилом.

Правило — какое точное название, заимствованное из самого 
действия, производимого на человека молитвами, называемыми 
правилом! Молитвенное правило направляет правильно и свято 
душу, научает ее поклоняться Богу Духом и Истиною (Ин. 4, 23).
Молитвенные правила удерживают молящегося в спасительном 
расположении смирения и покаяния, научая его непрестанному 
самоосуждению, питая его умилением, укрепляя надеждой на 
Всеблагого и Всемилосердого Бога, увеселяя миром Христовым, 
любовию к Богу и ближним.

Как возвышены и глубоки молитвы ко Святому Причаще-
нию. Какое превосходное приготовление они доставляют присту-
пающему к Святым Христовым Тайнам. Они убирают и украшают 
дом души помышлениями и ощущениями, благоугодными Го-
споду. Величественно изображено и объяснено в этих молитвах 
величайшее из Таинств христианских; в противоположность этой 
высоте исчислены недостатки человека, показаны его немощь  
и недостоинство. Из них сияет, как солнце с неба, непостижимая 



333

Поучение о молитвенном правиле

благость Бога, по причине которой Он благоволит соединяться  
с человеком, несмотря на ничтожность человека.

Молитва Иисусова, которая читается так: «Господи Иисусе 
Христе, Сыне Божий, помилуй мя, грешного», — составляет почти 
единственное упражнение преуспевших подвижников, достигших 
христианской простоты и чистоты, для которых всякое много-
мышление и многословие служат обременительным развлечением. 

Многие благоговейные христиане, особенно иноки, совер-
шают продолжительное вечернее правило, пользуясь тишиной  
и мраком ночи. К молитвам на сон грядущим они присоединяют 
чтение кафизм, чтение Евангелия, Апостола, чтение акафистов  
и поклоны с Молитвой Иисусовой… рабы Христовы плачут в ти-
шине своих келлий, изливая усердные молитвы пред Господом…  
В веселии и бодрости духа, в сознании и ощущении необыкно-
венной способности к богомыслию и ко всем благим делам встре-
чают рабы Божии тот день, которому предшествующую ночь они 
провели в молитвенном подвиге.

Господь повергался на колени во время молитвы Своей –  
и ты не должен пренебрегать коленоприклонениями, если име-
ешь достаточно сил для совершения их. Поклонением до лица 
земли, по объяснению отцов, изображается наше падение, а вос-
станием с земли –  наше искупление (Слово святого Феолипта. 
Добротолюбие, ч. 2). Пред началом вечернего правила особенно 
полезно положить посильное число поклонов, чтобы пригото-
виться к усердному и внимательному чтению правила. При со-
вершении правила и поклонов никак нельзя спешить; надо 
совершать и правила, и поклоны с возможной неспешностью  
и вниманием.

Избери себе правило, соответствующее силам. Сказанное  
Господом о субботе, что она для человека, а не человек для нее 
(Мк. 2,27), можно и нужно отнести ко всем благочестивым подви-
гам, а также и к молитвенному правилу. Молитвенное правило – 
для человека, а не человек – для правила: оно должно 
способствовать достижению человеком духовного преуспеяния,  
а не служить бременем неудобоносимым и тягостной обязанно-
стью, сокрушающей телесные силы и смущающей душу. Тем более 

оно не должно служить поводом к гордостному и пагубному само-
мнению, к пагубному осуждению и унижению ближних.

Благоразумно избранное молитвенное правило, соответствен-
но силам и роду жизни, — для подвизающегося о своем спасении. 
Совершение его в положенные часы обращается в навык от посто-
янства, в необходимую естественную потребность. Сердце напол-
няется умилением, и весь ум углубляется во внутреннюю клеть.

«Предпочитаю, – сказал великий отец Матой (Алфавитный 
патерик скитский), – непродолжительное правило, но постоянно 
исполняемое, продолжительному, но в скором времени оставляе-
мому». А такую участь всегда имеют молитвенные правила, несо-
размерные силам: при первом порыве горячности подвижник 
выполняет их некоторое время, конечно, обращая больше внима-
ния на количество, чем на качество, потом изнеможение, произ-
водимое подвигом, превосходящим силы, постепенно принуждает 
его сокращать и сокращать правило. Часто подвижники, безрас-
судно уставившие для себя обременительное правило, переходят 
от многотрудного правила прямо к оставлению всякого правила. 
По оставлении правила, и даже при одном сокращении его, не-
пременно нападает на подвижника смущение. От смущения он 
начинает чувствовать душевное расстройство. От расстройства 
рождается уныние. Усилившись, оно производит расслабление и 
исступление, а от действия их безрассудный подвижник предает-
ся праздной, рассеянной жизни, с равнодушием впадает в самые 
грубые согрешения.

Избрав для себя соразмерные силам и душевной потребно-
сти молитвенное правило, старайся тщательно и постоянно ис-
полнять его: это нужно для поддержания нравственных сил души, 
как нужно для поддержания телесных сил ежедневно, в извест-
ные часы, достаточное употребление здоровой пищи.

«Не за оставление псалмов осудит нас Бог в день Суда Своего, 
– говорит святой Исаак Сирин, – не за оставление молитвы, но за 
последующий оставлению их вход в нас бесов. Бесы, когда найдут 
место, войдут и затворят двери очей наших, тогда исполняют 
нами, их орудиями, насильственно и нечисто, с лютейшим отмще-
нием, все воспрещенное Богом. И по причине оставления малого 

правила, за которое мы сподобляемся заступления Христова, мы 
делаемся подвластными бесам, как написано некоторым прему-
дрым отцом: «Непокоряющий воли своей Богу, подчинится сопер-
нику своему». Эти правила, кажущиеся тебе малыми, соделаются 
для тебя стенами против старающихся пленить нас. Совершение 
этих (правил) внутри келлии премудро установлено учредителями 
Церковного Устава, по откровению свыше, для хранения жития 
нашего» (Исаак Сирин. Слово 71).

Великие отцы, пребывавшие от обильного действия благода-
ти Божией в непрестанной молитве, не оставляли и правил сво-
их, которые навыкли они совершать в известные часы 
нощеденствия. Многие доказательства этого видим в их житиях: 
преподобный Антоний Великий, совершая правило девятого часа 
– церковный девятый час соответствует третьему часу пополуд-
ни, – сподобился Божественного откровения. Преподобный 
Сергий Радонежский в молитвенном чтении акафиста Божией 
Матери удостоился явления Пресвятой Девы с сшествовавшими 
Ей апостолами Петром и Иоанном.

Возлюбленные! Покорим свою свободу правилу: оно, лишив 
нас свободы пагубной, свяжет нас только для того, чтоб доста-
вить нам свободу духовную, свободу во Христе. Цепи сначала по-
кажутся тягостными, потом сделаются драгоценными для 
связанного ими. Все святые Божии приняли на себя и несли бла-
гое иго молитвенного правила; подражанием им и мы последуем 
в этом случае Господу нашему Иисусу Христу, Который, вочело-
вечившись и указав нам Собой образ поведения, действовал так, 
как действовал Отец Его (Ин. 5, 29), говорил то, что заповедовал 
Ему Отец (Ин. 12, 49), имел целью исполнить во всем волю Отца 
(Ин. 5, 30). Воля Отца, и Сына, и Святого Духа – одна. По отно-
шению к людям она заключается в спасении людей.

Всесвятая Троица, Боже наш! Слава Тебе! 
Аминь.

